
ᐱᓕ ᕆᐊᔅᓴᐃᑦ ᐃᓗᓕᖏᑦ
ᐅᐱᕐᖓᔅᓵᒃᑯᑦ 2019, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 
(ᐸᐅᒃᑑᑎᑦ) ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 
(LSN) ᐃᓚᒋᔭᐅᖃᑕᐅᓕᓚᐅᖅᑐᑦ ᐊᐅᓚᑦᑎᓂᐊᕐᓗᑎᒃ 
ᐱᓕᕆᐊᔅᓴᒧᑦ ᓄᖅᑲᐃᑎᑦᑎᓂᐊᖅᑐᑦ ᓂᐸᐃᓐᓂᕐᒧᑦ ᐃᓛᒋᒃᑐᓄᑦ 
ᐱᑦᑎᐊᖅᑕᐅᖃᑦᑕᙱᑦᑐᓄᑦ ᓄᓇᕗᒻᒥ. ᑐᕌᒋᓚᐅᖅᑕᖏᑦ 
ᑐᑭᓯᐊᒃᑲᓐᓂᑦᑎᐊᕆᐊᕐᓗᒋᑦ ᐱᖃᕆᖃᕐᓂᖏᑦ ᐃᓄᐃᑦ ᐊᕐᓇᐃᑦ 
ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᒻᒪᓗ ᐊᑲᐅᙱᓕᐅᕈᑎᔅᓴᖃᕐᓂᖏᑦ 
ᒪᓕᒐᓕᕆᓂᕐᒧᑦ. ᐱᓕᕆᐊᔅᓴᖅ ᐃᓚᖃᓚᐅᖅᑐᖅ ᓱᓇᒃᑯᑖᓄᑦ 

ᖃᐅᔨᓴᕐᓂᕐᒧᑦ ᓇᓗᓇᐃᔭᐃᔪᑦ ᖃᓄᐃᓕᐅᖅᑲᓐᓂᕐᓂᐊᖅᑐᓄᑦ 
ᑐᓴᐅᒪᔭᐅᔭᕆᐊᖃᖅᑐᓄᑦ ᒐᕙᒪᒃᑯᓐᓄᑦ ᐊᓯᙳᖅᑎᑦᑎᒐᓱᐊᖅᑐᓄᑦ. 
ᐃᑲᔪᖅᑕᐅᓂᒃᑯᑦ ᐅᖃᐅᔾᔪᖅᑎᓕᕆᔨᑦ ᑲᑎᒪᔨᖏᓐᓂᑦ ᐊᒻᒪᓗ 
ᐃᑲᔪᖅᑕᐅᓂᖅ ᑕᒪᒃᑭᓐᓄᑦ ᒐᕙᒪᒃᑯᑦ ᐊᒻᒪᓗ ᓄᓇᓕᒥ−ᑐᙵᕝᕕᒃ 
ᐃᑲᔪᖅᑎᒌᑦ, ᐸᐅᒃᑑᑎᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᓄᓇᕗᒻᒥ (LSN) ᑐᕌᖅᓯᒪᔪᑦ ᑐᑭᓯᐊᒃᑲᓐᓂᕆᐊᕐᓗᑎᒃ  
ᐊᑐᖅᑕᐅᖃᑦᑕᖅᑐᑦ  ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ 
ᐊᓯᙳᖅᑎᑦᑎᒐᓱᐊᕐᓂᖅ ᐊᑐᐊᒐᖅ (FAIA).  

ᓱᓇᐅᕙ ᐃᓚᒌᒃᑐᓄᑦ ᐱᑦᑎᐊᖅᑕᐅᖃ-
ᑦᑕᙱᑦᑐᓄᑦ ᐊᓯᙳᖅᑎᑦᑎᒐᓱᐊᕐᓂᖅ 
ᐊᑐᐊᒐᖅ (FAIA)?
ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᓯᙳᖅᑎᑦᑎᒐᓱᐊᕐᓂᖅ 
ᐊᑐᐊᒐᖅ, ᓂᒡᒋᐊ ᓄᓇᕗᑦ. 2006, ᐅᖃᓕᒫᒐᐅᓂᖓ 18 
ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᓯᙳᖅᑎᑦᑎᒐᓱᐊᕐᓂᖅ 
ᐊᑐᐊᒐᖅ (FAIA) ᒪᓕᒐᔅᓴᖅ ᐱᔾᔪᑎᒋᔭᖓ ᐊᑐᖅᑕᐅᔪᓐᓇᖅᑐᓂᒃ 
ᓄᖅᑲᖅᑎᑦᑎᓂᕐᒧᑦ ᐃᓚᒌᓐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᒻᒪᓗ 
ᐊᒥᓲᙱᑎᑦᑎᒐᓱᐊᕐᓗᒍ ᐊᒥᓲᓂᖏᑦ ᐱᑦᑎᐊᖅᑕᐅᖅᑲᑦᑕᙱᓐᓂᖅ. 
ᐊᑐᐊᒐᖅ ᑭᒃᑯᑐᐃᓐᓇᓄᑦ ᐱᔨᑦᑎᕋᖅᐸᓪᓕᐊᓂᖅ ᑎᓕᐅᕆᓂᕐᒧᑦ 
ᐃᓚᒋᔭᐅᙱᑦᑐᑦ ᐱᕋᔭᓐᓂᕐᒧᑦ ᐃᖅᑲᖅᑐᐃᓕᕆᓂᕐᒧᑦ ᐋᖅᑭᒃᓯᒪᔪᓄᑦ. 

ᒪᓕᓪᓗᒍ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ 
ᐊᓯᙳᖅᑎᑦᑎᒐᓱᐊᕐᓂᖅ ᐊᑐᐊᒐᖅ (FAIA), ᑐᒃᓯᕋᖅᑐᑦ ᐊᐱᔪᓐᓇᖅᑐᑦ 
ᓄᓇᓕᒥ ᓄᖅᑲᖅᑎᑦᑎᒐᓱᐊᕐᓂᕐᒧᑦ ᑎᓕᐅᕈᑎᔅᓴᓄᑦ (CIO). ᑎᓕᐅᕈᑎ 
ᐱᔾᔪᑎᖃᕈᓐᓇᖅᑐᖅ ᐱᕋᔭᒃᑎᒧᑦ, ᐅᕝᕙᓘᓐᓃᑦ ᑕᒪᒃᑭᒃ ᐱᕋᔭᒃᑐᖅ 
ᐊᒻᒪᓗ ᐱᑦᑎᐊᖅᑕᐅᙱᑦᑐᖅ, ᐃᓕᖅᑯᓯᕆᔭᐅᔪᒃᑯᑦ ᐅᖃᖃᑎᒌᓐᓂᕐᒧᑦ 
ᐃᑲᔪᖅᑕᐅᓂᖅ ᐃᖅᑲᓇᐃᔭᖅᑎᒥᑦ ᐊᑐᖅᑐᑦ ᐃᓚᒌᒃᑐᓄᑦ 
ᐱᑦᑎᐊᖅᑕᐅᖃᑦᑕᙱᓐᓂᕐᒧᑦ.

ᐊᓯᐊᒍᑦ ᐃᑲᔪᖅᑕᐅᔾᔪᑎᑦ ᑐᒃᓯᕋᕐᓗᓂ ᑐᐊᕕᕐᓇᖅᑐᒃᑯᑦ 
ᓴᐳᒻᒥᔭᐅᓂᕐᒧᑦ ᑎᓕᐅᕈᑎ, (EPO). ᖃᓄᐃᑦᑑᓂᖓ ᑎᓕᐅᕈᑎ 
ᐅᖃᐅᔾᔪᖅᑕᐅᔪᓐᓇᖅᑐᖅ ᒪᓕᒐᑎᒍᑦ ᐱᕋᔭᖅᑎᒧᒃ (ᑭᐅᔾᔪᑕᐅᔪᒃᑯᑦ) 
ᐃᓕᖁᓯᕆᔭᒥᑎᒍᑦ ᖃᓄᐃᓕᐅᖁᔭᐅᙱᓐᓂᖅ ᑎᓕᐅᖅᑕᐅᓂᖅ, 
ᑎᓕᓯᓂᖅ ᐱᕋᔭᒃᑎ ᕿᒪᓪᓗᒍ ᐊᖏᕐᕋᒥᓂᑦ ᐊᑯᓂᐅᓗᐊᙱᑦᑐᖅ, 
ᐅᕝᕙᓘᓐᓃᑦ ᐃᓱᒪᒋᙱᓪᓗᒍ ᐱᑦᑎᐊᖅᑕᐅᙱᑦᑐᖅ.

ᐱᓕᕆᔾᔪᑎ
ᐊᑐᖅᑕᐅᓂᐊᖅᑐᑦ ᑎᓴᒪᑦ ᑕᖅᑮᑦ, ᖃᓄᐃᓐᓂᕆᔭᐅᔪᑦ ᑎᑎᕋᖅᓯᒪᔪᑦ 
ᑲᑎᖅᓱᖅᑕᐅᓯᒪᔪᑦ 38 ᐊᐱᖅᓱᖅᑕᐅᓂᒃᑯᑦ ᐊᕐᓇᑦ ᐃᓄᐃᑦ ᐃᓕᓯᒪᔪᑦ 
ᐱᑦᑎᐊᖅᑕᐅᖃᑦᑕᙱᓐᓂᕐᒧᑦ, ᐊᒻᒪᓗ ᑲᑎᒪᓂᖅ ᐱᔾᔪᑎᒋᔭᐅᔪᓄᑦ 
ᐃᓚᖃᕐᓂᐊᖅᑐᑦ ᐃᓄᓐᓄᑦ ᐊᒻᒪᓗ ᖃᓪᓗᓈᑦ ᐱᔨᑦᑎᕋᖅᑎᓄᑦ. 
ᓯᕗᓪᓕᖅ ᐅᓂᒃᑳᓕᐊᖅ ᐅᓂᒃᑳᕐᓂᖅ ᐊᒻᒪᓗ ᐃᓱᒪᒋᔭᖓ ᐃᓚᒌᒃᑐᓄᑦ 
ᐱᑦᑎᐊᖅᑕᐅᖃᑦᑕᙱᑦᑐᑦ ᓄᓇᕗᒻᒥ ᐊᒻᒪᓗ ᒪᓕᒐᑎᒍᑦ ᐋᖅᑭᒃᓯᒪᔪᓄᑦ 
ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᓯᙳᖅᑎᑦᑎᒐᓱᐊᕐᓂᖅ 
ᐊᑐᐊᒐᖅ. ᐊᐱᖅᓱᖅᑕᐅᓂᖅ ᐊᒻᒪᓗ ᑲᑎᒪᓂᖅ ᑲᒪᒋᔭᐅᓚᐅᖅᑐᑦ 
ᓄᓇᓕᓐᓂ: 

•	 ᐃᖃᓗᐃᑦ
•	 ᑭᙵᐃᑦ (Cape Dorset)
•	 ᐸᓐᓂᖅᑑᖅ 
•	 ᖁᕐᓗᖅᑐᖅ
•	 ᐃᖃᓗᒃᑑᑦᑎᐊᖅ 
•	 ᑲᖏᖅᖠᓂᖅ 
•	 ᐊᕐᕕᐊᑦ



ᖃᐅᔨᔭᐅᓯᒪᔪᑦ
ᖃᓄᐃᓐᓂᖏᑦ ᐃᓄᐃᑦ ᐃᓄᖃᑎᒌᓐᓂᕐᒧᑦ
ᓴᖅᑭᑎᑕᐅᕙᓪᓕᐊᓕᓵᖅᑐᑦ ᐱᔾᔪᑎᒋᔭᐅᔪᓄᑦ ᐱᒻᒪᕆᐅᓚᐅᖅᑐᖅ 
ᖃᓄᐃᓐᓂᕆᔭᐅᔪᑦ ᐃᓄᐃᑦ ᐃᓅᖃᑎᒌᒃᑐᓄᑦ. ᐊᐱᖅᓱᖅᑕᐅᓂᖅ 
ᖃᐅᔨᔭᐅᓯᒪᔪᑦ ᐊᕐᓇᐃᑦ ᐃᓕᓯᒪᔪᑦ ᐃᓚᒋᔭᒥᓄᐊᓲᑦ ᐊᒻᒪᓗ 
ᓄᓇᓕᒥᓄᑦ ᐃᑲᔪᖅᑕᐅᓂᐊᕐᓗᓂ. ᑕᒪᓐᓇ ᐃᓚᖃᖅᑐᖅ 
ᐃᓐᓇᕐᓄᐊᖃᑦᑕᖅᑐᑎᒃ ᐃᓕᖅᑯᓯᕆᔭᐅᔪᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐅᖃᐅᔾᔪᖅᑕᐅᓂᕐᒧᑦ ᐊᒻᒪᓗ ᒥᐊᓂᕆᔭᐅᓂᕐᒧᑦ. ᐅᓂᒃᑳᓕᐊᑦ 
ᑐᓴᐅᒪᖃᑦᑕᐅᑎᔪᑦ ᐊᕐᓇᐅᔪᓄᑦ ᐊᐱᖅᓱᖅᑕᐅᔪᑦ ᐅᖃᐅᓯᖃᓚᐅᖅᑐᑦ 
ᖃᓄᑦ ᐃᑲᔪᖅᑕᐅᖏᓐᓇᖅᑐᑦ ᑐᓂᕐᕈᓯᐊᒃᑯᑦ ᐃᓚᒋᒋᔭᖏᓐᓄᑦ, 
ᓄᓇᓕᓐᓄᑦ ᐊᒻᒪᓗ ᐃᓐᓇᐃᑦ ᐊᖏᕈᑎᑕᖃᓚᐅᙱᑦᑐᑦ. 
ᐃᓄᐃᑦ ᐱᔨᑦᑎᕋᖅᑎᑦᑎᔩᑦ ᐅᖃᐅᓯᖃᓚᐅᕐᒥᔪᑦ ᐱᒻᒪᕆᐅᓂᖓ 
ᖃᓄᐃᓐᓂᕆᔭᐅᔪᑦ ᐃᓄᐃᑦ ᐃᓅᖃᑎᒌᓐᓂᕐᒧᑦ ᐃᓚᒋᔭᖓᓄᑦ 
ᐱᔾᔪᑎᒋᔭᐅᔪᓄᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᓐᓂᕐᒧᑦ. 
ᐅᖃᐅᓯᕆᔭᖏᑎᒍᑦ, ᓯᕗᒧᐊᕐᓂᖅ ᐃᓱᒪᒋᑦᑎᐊᕐᓗᒋᑦ 
ᐃᓚᒋᔭᐅᔭᕆᐊᖃᖅᑐᑦ ᐃᓄᐃᑦ ᐃᓅᖃᑎᒌᓐᓂᕐᒧᑦ ᐱᒻᒪᕆᐅᒋᔭᖏᑦ; 
ᒪᓕᒐᓕᕆᓂᕐᒧᑦ ᐋᖅᑭᒃᓯᒪᔪᑦ ᐊᒻᒪᓗ ᐃᓄᐃᑦ ᐃᓅᓯᖏᓐᓄᑦ 
ᐃᑉᐱᒋᔭᖃᕆᐊᖃᖅᑐᑦ ᐊᖅᑯᑎᒋᔭᐅᓂᐊᖅᑐᓄᑦ ᐃᑲᔪᖅᑎᒌᓐᓂᐊᕐᓗᑎᒃ.

ᖃᓄᐃᓕᐅᖅᓯᒪᔪᑦ ᐃᓚᒌᒃᑐᓄᑦ ᐊᒻᒪᓗ 
ᐊᐃᑉᐸᕇᒃᑐᓄᑦ
ᐅᓂᒃᑳᖅᑕᐅᓯᒪᔪᑦ ᐊᕐᓇᓂᑦ ᐃᓕᓯᒪᔪᑦ ᓇᓗᓇᐃᖅᓯᒪᔪᑦ 
ᐃᓚᒌᒃᑐᓄᑦ ᐱᑦᑎᐊᙱᓐᓂᖅ ᐃᓕᑕᐅᓯᒪᙱᑦᑐᑦ ᐊᕐᓇᑐᐃᓐᓇᓄᑦ 
ᐊᐃᑉᐸᖃᑎᒌᒃᑐᓄᑦ; ᑭᓯᐊᓂ ᐃᓚᒋᔭᐅᔪᓐᓇᖅᑐᑦ ᓱᕈᓰᑦ, ᖃᑕᙳᑎᒌᑦ 
ᐊᒻᒪᓗ ᐃᓐᓇᐃᑦ ᐱᑦᑎᐊᖅᑕᐅᙱᓐᓂᖅ. ᐃᓚᒋᔭᐅᔪᑦ ᐃᑉᐱᒍᓱᓚᐅᖅᑐᑦ 
ᐃᑲᔪᖅᑕᐅᓂᕐᒧᑦ ᐊᒻᒪᓗ ᐅᖃᖃᑎᒌᓐᓂᕐᒧᑦ ᖃᓄᐃᑦᑐᓗᒃᑖᓄᑦ 
ᐃᓚᒌᒃᑐᓄᑦ ᐃᓚᒌᖃᑎᒌᓐᓂᕐᒧᑦ ᐊᑐᐃᓐᓇᐅᔭᕆᐊᖃᖅᑐᑦ 
ᓄᖅᑲᖅᑎᓐᓂᐊᕐᓗᒍ ᐱᑦᑎᐊᖅᑕᐅᙱᓐᓂᕐᒧᑦ.

ᖃᐅᔨᔭᐅᓯᒪᔪᑦ ᐃᓚᒋᔭᐅᔪᑦ ᐃᓚᒌᒃᑐᓄᑦ 
ᐱᑦᑎᐊᖅᑕᐅᙱᓐᓂᖅ
ᐃᒥᐊᓗᒃ ᐊᒻᒪᓗ ᓱᐴᕐᓘᑎᑦ ᐋᖓᔮᕐᓇᖅᑐᑦ ᐅᖃᐅᓯᕆᔭᐅᓚᐅᖅᑐᑦ 
ᐊᒥᓱᓄᑦ ᐃᓚᒋᔭᐅᔪᓄᑦ ᖃᐅᔨᔭᐅᓯᒪᔪᑦ ᐃᓚᒋᔭᖃᖅᑐᑦ, ᐅᕝᕙᓘᓐᓃᑦ 
ᐃᓱᒪᒋᔭᐅᔪᑦ ᐱᑦᑎᐊᖅᑕᐅᖃᑦᑕᙱᓐᓂᕐᒧᑦ. ᐃᓱᒫᓘᑎᒋᔭᐅᔪᑦ 
ᐱᑕᖃᙱᓗᐊᕐᓂᖓ ᐊᑐᐃᓐᓇᐅᔪᔅᓴᐃᑦ ᐃᑲᔫᑎᒋᔭᐅᔪᓐᓇᖅᑐᓄᑦ 
ᓄᓇᕗᒻᒥ ᓄᖅᑲᕈᓐᓇᙱᑦᑐᓄᑦ ᐃᒥᐊᓗᒻᒧᑦ ᐊᒻᒪᓗ ᓱᐴᕐᓘᑎᑦ 
ᐋᖓᔮᕐᓇᖅᑐᓄᑦ.

ᑐᕌᒋᔭᐅᔪᑦ ᐃᓚᒌᒃᑐᓄᑦ ᐱᑦᑎᐊᖅᑕᐅ-
ᖃᑦᑕᙱᑦᑐᓄᑦ ᐊᓯᙳᖅᑎᑦᑎᒐᓱᐊᕐᓂᖅ 
ᐊᑐᐊᒐᖅ (FAIA) ᐸᕐᓇᐅᑎᓄᑦ
ᑐᐊᕕᕐᓇᖅᑐᓄᑦ ᓴᐳᒻᒥᔭᐅᓂᖅ ᑎᓕᐅᕈᑎ (EPO) ᑕᑯᔭᐅᓯᒪᔪᑦ ᐃᑲᔫᓯᐊᑦ 
ᐊᐱᖅᓱᖅᑕᐅᓯᒪᔪᓂᑦ. ᑭᓯᐊᓂ, ᓄᓇᓕᒥ ᓄᖅᑲᖅᑎᑦᑎᒐᓱᐊᕐᓂᖅ 
ᑎᓕᐅᕈᑎᑦ (CIO) ᐊᒥᓲᓗᐊᙱᑦᑐᒃᑯᑦ ᐊᑐᖅᑕᐅᓯᒪᔪᑦ. ᐃᓱᒫᓘᑎᒋᔭᐅᔪᑦ 
ᐅᖃᐅᓯᕆᔭᐅᓚᐅᖅᑐᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ 
ᐊᓯᙳᖅᑎᑦᑎᒐᓱᐊᕐᓂᖅ ᐊᑐᐊᒐᖅ (FAIA) ᐃᓚᒋᔭᐅᓚᐅᖅᑐᑦ ᐅᑯᓄᖓ:

•	 ᐊᕐᓇᐃᑦ ᖃᐅᔨᒪᓗᐊᙱᑦᑐᑦ ᐊᑐᖅᑕᐅᔪᓐᓇᖅᑐᓂᒃ ᑕᐃᒪᐅᔪᓂᒃ.
•	 ᖃᑯᑎᒃᑯᑦ ᐊᑯᓂᐅᔪᓐᓇᕐᓂᖏᑦ ᑎᓕᐅᕆᓂᕐᒧᑦ ᐱᔪᓐᓇᕐᓂᖏᓐᓄᑦ.
•	 ᐃᓚᒋᔭᐅᔪᑦ ᑐᑭᓯᐊᙱᑐᐃᓐᓇᕆᐊᖃᖅᑐᑦ ᒪᓕᒐᓕᕆᓂᕐᒧᑦ 

ᐊᑐᖅᑕᐅᔪᓄᑦ.
•	 ᑐᓴᐅᒪᖃᑦᑕᐅᑎᖃᓗᐊᙱᑦᑐᖅ ᖃᓄᐃᓕᐅᕈᑕᐅᔪᓄᑦ 

ᐊᑐᖅᑕᐅᕙᓪᓕᐊᔪᓄᑦ.
•	 ᐃᓕᕋᓱᓐᓂᖅ ᐊᑲᐅᙱᑦᑐᒥᑦ ᐱᑦᑎᐊᖅᑕᐅᙱᓐᓂᖅ 

ᐱᑦᑎᐊᙱᑦᑐᒥᑦ ᐅᕝᕙᓘᓐᓃᑦ ᓄᓇᓕᒥᐅᑕᓂᑦ ᐃᑲᔫᓯᐊᕆᔭᐅᔪᑦ 
ᒪᓕᒐᓕᕆᓂᕐᒧᑦ ᐋᖅᑭᒃᓯᒪᔪᓂᑦ.

•	 ᑭᐅᔭᕆᐊᖃᖅᑐᑦ ᑭᐅᙱᑐᐃᓐᓇᕆᐊᖃᖅᑐᑦ ᑎᓕᔭᐅᓯᒪᔪᓄᑦ. 

ᑕᑎᒋᔭᖃᕐᓂᖅ 
ᐃᓚᖏᑦ ᐊᕐᓇᐃᑦ ᐅᖃᖅᓯᒪᔪᑦ ᐅᑉᐱᕈᓱᙱᓐᓂᖏᑦ ᒪᓕᒐᓕᕆᓂᕐᒧᑦ 
ᐋᖅᑭᒃᓯᒪᔪᓄᑦ, ᐊᑲᐅᙱᑦᑐᒥᑦ ᐱᔨᑦᑎᕋᖅᑕᐅᓯᒪᓂᖅ ᒫᓐᓇᓵᖅ. ᐊᓯᖏᑦ 
ᐊᕐᓇᐃᑦ ᒪᓕᒐᓕᕆᓂᕐᒧᑦ ᐋᖅᑭᒃᓱᖅᑕᐅᓯᒪᓂᖏᑦ ᐃᑲᔪᕐᓂᖅᓴᐅᓯᒪᔪᑦ 
ᐱᑦᑎᐊᙱᑦᑐᒧᑦ. ᐃᓱᒫᓘᑎᖃᖅᑐᑦ ᐳᑭᖅᑕᓕᓐᓂᑦ ᑭᐅᓂᐊᕐᓗᑎᒃ 
ᐅᓂᒃᑳᓕᐅᖅᑎᓪᓗᒋᑦ ᐱᑦᑎᐊᙱᑦᑐᒥᑦ ᐅᕝᕙᓘᓐᓃᑦ ᒪᓕᒐᓄᑦ 
ᐃᖅᑲᖅᑐᐃᕝᕕᒻᒥᑦ ᐱᕋᔭᒃᑐᖅ ᑐᐊᕕᕐᓇᖅᑐᓄᑦ ᓴᐳᒻᒥᔭᐅᓂᖅ 
ᑎᓕᐅᕈᑎ−ᓄᑦ (EPO). ᐃᓚᖏᑦ ᐃᓄᐃᑦ ᐱᔨᑦᑎᕋᖅᑏᑦ ᐅᖃᖅᓯᒪᔪᑦ 
ᐊᔾᔨᒌᙱᓐᓂᖏᑦ ᒪᓕᒐᓕᕆᓂᕐᒧᑦ ᐋᖅᑭᒃᓯᒪᔪᑦ ᐊᒻᒪᓗ ᐃᓄᐃᑦ 
ᐃᓕᖅᑯᓯᖏᓐᓄᑦ, ᐊᑐᓕᖅᑎᑕᐅᔪᓐᓇᖅᑐᑦ ᐅᑉᐱᕈᓱᓐᓂᕐᒧᑦ. 

ᐃᓚᒋᐊᖅᑕᐅᓯᒪᔪᑦ ᐃᑲᔫᓯᐊᑦ ᐊᒻᒪᓗ 
ᑕᑯᔭᐅᒃᑲᓐᓂᕐᓂᖅ
ᐊᐱᖅᓱᖅᑕᐅᓂᖅ ᐊᒻᒪᓗ ᑲᑎᒪᔪᑦ ᐅᖃᐅᓯᖃᓚᐅᖅᑐᑦ ᐱᖃᕆᐊᖃᕐᓂᖅ 
ᐊᓯᖏᑦ ᓄᓇᓕᒻᒥ ᐃᑲᔫᓯᐊᓂᒃ ᐋᖅᑭᒃᓯᒪᔪᓂᒃ ᐃᑲᔫᑕᐅᔪᓐᓇᖅᑐᑦ 
ᐃᓚᒌᒃᑐᓂᒃ ᐃᓚᒋᔭᐅᓗᑎᒃ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ 
ᐊᓯᙳᖅᑎᑦᑎᒐᓱᐊᕐᓂᖅ ᐊᑐᐊᒐᖅ (FAIA) ᐱᕙᓪᓕᐊᓂᕐᒧᑦ. ᐅᑯᓄᖓ 
ᐃᓚᖃᖅᑐᑦ:

•	 ᑐᐊᕕᕐᓇᖅᑐᓄᑦ ᐃᒡᓗᖃᖅᑎᑕᐅᓂᖅ ᐅᕝᕙᓘᓐᓃᑦ ᕿᒫᕝᕕᒃ 
ᑕᒪᒃᑭᓄᑦ ᐱᕋᔭᒃᑐᑦ ᑎᓕᔭᐅᑐᐃᓐᓇᕆᐊᖃᖅᑐᑦ ᐊᓂᓗᑎᒃ 
ᐊᖏᕐᕋᒥᓂᑦ ᐊᒻᒪᓗ ᐊᕐᓇᐃᑦ ᐊᒻᒪᓗ ᓱᕈᓰᑦ ᕿᒫᓗᑎᒃ 
ᐱᑦᑎᐊᙱᑦᑐᓂᑦ.

•	 ᑐᑭᓯᐊᔾᔪᑎᔅᓴᐃᑦ ᐃᑲᔪᖅᑕᐅᓂᕐᒧᑦ ᐊᑐᐃᓐᓇᐅᔪᑦ ᐃᓚᒌᒃᑐᓄᑦ 
ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᓯᙳᖅᑎᑦᑎᒐᓱᐊᕐᓂᖅ 
ᐊᑐᐊᒐᖅ−ᑯᑦ (FAIA) ᐊᒻᒪᓗ ᐊᓯᖏᑦ ᐱᓕᕆᐊᔅᓴᐃᑦ 
ᑕᐃᒪᐅᓗᑎᒃ ᐊᑐᖅᑕᐅᔪᓐᓇᖅᑐᑦ ᕿᒫᕝᕕᒻᒥ ᐊᒻᒪᓗ ᓄᓇᓕᒥ 
ᐃᓕᔭᐅᔪᓐᓇᖅᑐᓂ.

•	 ᐱᓕᕆᐊᔅᓴᖃᒃᑲᓐᓂᕐᓗᓂ ᐱᔨᑦᑎᕋᖅᑕᐅᓗᓂ ᐱᖃᕆᐊᖃᖅᑐᓄᑦ 
ᐊᕐᓇᓄᑦ ᐊᒻᒪᓗ ᓱᕈᓯᓄᑦ. 

•	 ᐃᓄᐃᑦ−ᐱᔾᔪᑎᒋᓗᒋᑦ ᒪᒥᓴᕐᓂᖅ ᐊᒻᒪᓗ ᐃᓅᑦᑎᐊᕐᓂᕐᒧᑦ 
ᐱᓕᕆᐊᔅᓴᑦ.

•	 ᐃᓚᒌᒃᑐᓄᑦ ᐃᑲᔫᓯᐊᑦ ᐊᒻᒪᓗ ᐃᓄᓕᕆᔨᑦ ᐃᖅᑲᓇᐃᔭᖅᑎᑦ 
ᐊᑲᐅᓈᖅᑐᒃᑯᑦ ᖁᐊᖅᓵᕐᓂᒧᑦ−ᑐᓴᖅᑎᑕᐅᓂᖅ, ᐃᓕᖅᑯᓯᒃᑯᑦ 
ᐃᑉᐱᓐᓇᖅᑐᒃᑯᑦ ᐃᓕᑎᑕᐅᓂᖅ ᐱᔨᑦᑎᕋᕈᓐᓇᖅᑐᖅ 
ᑲᑎᒃᑲᓐᓂᕐᓂᐊᕐᓗᑎᒃ ᐃᓚᒌᒃᑐᓄᑦ.



ᐱᖃᕆᐊᖃᕐᓂᖅ ᐊᑕᖏᕐᓂᕐᒧᑦ ᐊᑐᖅᑕᐅᔪᓄᑦ 
ᐱᕙᓪᓕᐊᓂᕐᒧᑦ
ᑕᒪᒃᑭᒃ ᐊᕐᓇᐃᑦ ᐃᓕᓯᒪᔪᑦ ᐊᒻᒪᓗ ᐱᔨᑦᑎᕋᖅᑎᐅᔪᑦ ᐅᖃᖅᑐᑦ 
ᑕᐅᑦᑐᒋᔭᖏᓐᓄᑦ ᐱᖃᕆᐊᖃᕐᓂᖓ ᐅᖓᑖᓄᑦ ᒪᓕᒐᓕᕆᓂᕐᒧᑦ 
ᐋᖅᑭᒃᓱᐃᓂᐊᕐᓗᒋᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᙱᓐᓂᖅ ᓄᓇᕗᒻᒥ. 
ᐊᑲᐅᙱᓕᐅᕈᑎ ᐃᓚᒌᒃᑐᓄᑦ ᐱᑦᑎᐊᖅᑕᐅᙱᓐᓂᖅ ᓇᓗᓇᖅᑐᑦ ᐊᒻᒪᓗ 
ᐊᑐᐃᓐᓇᐅᔭᕆᐊᖃᖅᑐᑦ ᐊᑕᖏᕐᓗᒋᑦ ᐊᑐᖅᑕᐅᔪᓄᑦ ᐱᕙᓪᓕᐊᓂᕐᒧᑦ. 

ᓴᖏᓂᖅ ᐊᒻᒪᓗ ᐊᓐᓇᐅᒪᓂᖅ
ᐱᐅᙱᒃᑲᓗᐊᖅᑎᓪᓗᒍ ᐃᓕᓯᒪᓂᖅ ᐃᓚᒌᓐᓄᑦ ᐱᑦᑎᐊᖅᑕᐅᙱᓐᓂᖅ, 
ᐊᒥᓱᑦ ᐃᓄᐃᑦ ᐊᕐᓇᐃᑦ ᓇᓂᓯᓯᒪᔪᑦ ᓴᙱᓂᕐᒥᑦ ᐊᒻᒪᓗ 
ᐊᓐᓇᐅᒪᓂᖅ ᖃᓄᐃᒃᑲᓗᐊᖅᑎᓪᓗᒋᑦ. ᐊᕐᓇᐃᑦ ᐊᐱᖅᓱᖅᑕᐅᔪᑦ 
ᓇᓂᓯᓚᐅᖅᑐᑦ ᐊᔾᔨᒌᙱᑦᑐᒃᑯᑦ ᐃᑲᔪᖅᑎᒌᓐᓂᕐᒧᑦ, ᐆᑦᑑᑎᒋᓗᒍ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᓄᑦ ᐃᒡᓗᐃᑦ ᖃᓂᒋᔭᖏᓐᓂ 
ᐅᕝᕙᓘᓐᓃᑦ ᐃᓚᒌᖃᑎᒋᒃᑐᓂᒃ ᐊᐱᕆᒋᐊᖃᖅᐸᑕ ᐃᑲᔪᖅᑕᐅᓂᕐᒧᑦ. 
ᕿᒫᕝᕕᒃ ᐃᑲᔪᖅᓯᓯᒪᔪᑦ ᐊᕐᓇᓄᑦ ᐃᓕᓐᓂᐊᖅᑎᑕᐅᓗᑎᒃ 
ᒪᓕᒐᓕᕆᓂᕐᒧᑦ ᐊᒻᒪᓗ ᐊᓯᖏᑦ ᐃᑲᔫᓯᐊᓄᑦ ᑲᒪᒋᓂᐊᕐᓗᒍ 
ᐃᓚᒌᒃᑐᓄᑦ ᐱᑦᑎᐊᖅᑕᐅᙱᓐᓂᕐᒧᑦ.

ᓴᖅᑭᑎᑦᑎᓂᖅ ᐱᐊᓂᑦᑎᐊᕐᓂᕐᒧᑦ
ᐊᑕᐅᓯᐅᙱᑦᑐᒃᑯᑦ ᐱᒻᒪᕆᐅᔪᖅ ᐊᑲᐅᔪᑦ ᐅᓂᒃᑳᑦ ᐅᖃᖃᑎᒌᓚᐅᖅᑐᑦ 
ᑕᒪᒃᑭᓐᓄᑦ ᐊᕐᓇᓄᑦ ᐃᓕᓯᒪᔪᑦ ᐊᒻᒪᓗ ᐱᔨᑦᑎᕋᖅᑎᐅᔪᓄᑦ. 
ᑕᐃᒪᐅᒐᓗᐊᖅᑎᓪᓗᒋᑦ ᑕᐃᒪᐅᙱᑦᑐᑦ ᐋᖅᑭᒃᓯᒪᔪᓂᑦ, ᐃᓚᒌᒃᑐᓄᑦ 
ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᓯᙳᖅᑎᑦᑎᒐᓱᐊᕐᓂᖅ ᐊᑐᐊᒐᖅ (FAIA) 
ᑐᓂᓯᓯᒪᔪᑦ ᐃᑲᔫᓯᐊᓂᒃ ᐊᕐᓇᓄᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᙱᓐᓂᕐᒧᑦ. 
ᐱᐊᓂᑦᑎᐊᕐᓂᖅ ᖃᓄᐃᓐᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᐊᒻᒪᓗ 
ᑎᑎᕋᖅᑕᐅᓯᒪᔪᑦ ᐅᓂᒃᑳᓕᐊᓂ. ᐃᓕᓐᓂᐊᕐᓂᖅ ᑖᒃᑯᓂᙵ 
ᐃᓕᑕᐅᓯᒪᔪᓂᒃ ᐱᒻᒪᕆᐅᓂᐊᖅᑐᑦ ᐃᑲᔫᒋᓂᐊᕐᓗᒋᑦ ᑕᐃᒪᐅᙱᑦᑐᓄᑦ 
ᐊᑐᖅᑕᐅᔭᕆᐊᖃᖅᑐᓄᑦ.

ᐸᐅᒃᑑᑎᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 
(LSN) ᐱᔪᒪᑦᑎᐊᖅᑐᑦ ᑲᔪᓯᓗᑎᒃ ᐃᖅᑲᓇᐃᔭᖃᑎᒌᓪᓗᑎᒃ 
ᐃᑲᔪᖅᑎᒋᔭᐅᔪᓂᑦ ᓯᕗᒧᐊᕐᓂᕐᒧᑦ, ᑕᒪᒃᑭᑦ ᒐᕙᒪᑦ ᐊᒪᓗ 
ᒐᕙᒪᐅᙱᑦᑐᑦ. ᐃᑲᔪᖅᑕᐅᓂᐊᖅᑐᑦ ᐱᕚᓪᓕᖅᓯᒪᔪᑦ ᐃᑲᔪᖅᑎᒌᓐᓂᒃᑯᑦ 
ᑐᓴᖅᑕᐅᒋᐊᖃᕐᓂᖅ ᐊᑲᐅᙱᓕᐅᕈᑎᓄᑦ ᐊᒻᒪᓗ ᐱᓕᕆᓗᑎᒃ 
ᐊᖅᑮᒃᓱᐃᓂᕐᒧᑦ. ᐱᔨᑦᑎᕋᐅᑎᓕᕆᔨᒃᑯᑦ, ᓄᓇᓖᑦ, ᐃᓐᓇᐃᑦ ᐊᒻᒪᓗ 
ᐃᓚᒌᒃᑐᑦ ᐃᑲᔪᖅᑎᒌᔭᕆᐊᖃᖅᑐᑦ, ᐊᑕᐅᓯᑎᑐᑦ, ᓄᖅᑲᐅᑎᒋᐊᕐᓗᒍ 
ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᓄᓇᕗᒻᒥ. ᐃᓄᐃᑦ 
ᐃᓅᖃᑎᒌᓐᓂᖅ ᐱᒻᒪᕆᐅᔪᑦ ᐱᔾᔪᑕᐅᑐᐃᓐᓇᕆᐊᓂᒃ ᐃᓱᒪᒃᓴᖅᓯᐅᕐᓂᕐᒧᑦ 
ᓯᕗᒧᐊᕐᓗᓂ.

ᖃᓄᐃᓕᐅᕆᖃᒃᑲᓐᓂᕐᓂᖅ  
ᒫᓐᓇᒃᑯᑦ ᖃᓄᐃᓕᐅᖅᑕᐅᒃᑲᓐᓂᖅ ᐱᔪᓐᓇᐅᑎᖃᕐᓂᖅ 
ᐃᖅᑲᖅᑐᐃᓕᕆᓂᕐᒧᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᑦ 
ᓄᓇᕗᒻᒥ ᐱᓕᕆᐊᔅᓴᖅ ᑕᐃᒪᐅᓪᓚᕆᓐᓂᖏᑦ ᖃᐅᔨᔭᐅᓯᒪᔪᑦ. 
ᐸᐅᒃᑑᑎᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ (LSN) 
ᑐᓂᓯᓂᐊᖅᑐᑦ ᖃᐅᔨᔭᐅᓯᒪᔪᓄᑦ ᑕᐃᒃᑯᓄᖓ ᐃᓚᒋᔭᐅᓚᐅᖅᑐᓄᑦ 
ᐊᐱᖅᓱᖅᑕᐅᑎᓪᓗᒋᑦ ᐊᒻᒪᓗ ᑲᑎᒪᑎᓪᓗᒋᑦ ᓇᓗᓇᐃᔭᐃᓗᑎᒃ 
ᓱᓇᐃᑦ ᑐᓴᖅᑕᐅᓯᒪᔪᑦ ᐊᒻᒪᓗ ᓱᓇᐃᑦ ᖃᓄᐃᓐᓂᖏᑦ 
ᐃᓕᑕᕆᔭᐅᓯᒪᔪᑦ. ᑖᒃᑯᐊ ᖃᐅᔨᔭᐅᔪᑦ ᑐᑭᓯᐊᒃᑲᓐᓂᕈᑕᐅᔪᑦ 
ᒪᓕᒐᓕᕆᓂᕐᒧᑦ ᐊᑲᐅᙱᓕᐅᕈᑎᑦ ᐊᒻᒪᓗ ᐱᖃᕆᐊᖃᖅᑐᑦ 
ᐃᓄᐃᑦ ᐊᕐᓇᐃᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᑦ ᓄᓇᕗᒻᒥ. 
ᑕᐃᒪᐅᓪᓚᕆᓂᖏᑎᒍᑦ ᐃᑲᔪᖅᑎᒋᔭᐅᔪᓂᑦ, ᖃᐅᔨᔭᐅᔪᑦ ᐊᒻᒪᓗ 
ᑐᑭᓯᐊᓇᖅᓯᓂᖓ ᓇᓗᓇᐃᔭᐃᓂᐊᖅᑐᑦ ᓴᖅᑭᑎᑕᐅᕙᓪᓕᐊᓂᕐᒧᑦ 
ᐊᒥᓱᓄᑦ ᖃᐅᔨᒪᔭᐅᔭᕆᐊᖃᖅᑐᓄᑦ ᐊᓯᙳᖅᑎᑦᑎᒐᓱᐊᕐᓂᖅ 
ᒪᓕᒐᑎᒍᑦ ᐱᕙᓪᓕᐊᑎᑕᐅᓂᐊᖅᑐᑦ ᐱᔾᔪᑎᒋᔭᐅᔪᒧᑦ, ᐃᑲᔪᖅᑐᖅ 
ᓂᐱᖃᙱᓐᓂᖓᓄᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ. 

ᐱᐊᓂᒃᑎᓪᓗᒋᑦ ᐊᓯᙳᖅᑎᑦᑎᒐᓱᐊᕐᓂᖅ ᒪᓕᒐᑎᒍᑦ, ᑭᖑᓪᓕᓄᑦ 
ᐅᓂᒃᑳᓕᐅᕐᓂᐊᖅᑐᑦ ᐃᓕᑕᕆᔭᐅᓯᒪᔪᑦ ᖃᐅᔨᔭᐅᓯᒪᔪᓂᑦ 
ᐊᑕᖏᖅᓯᒪᔪᒃᑯᑦ ᐱᔪᓐᓇᐅᑎᖃᕐᓂᖅ ᐃᖅᑲᖅᑐᐃᓕᕆᓂᕐᒧᑦ 
ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᑦ ᓄᓇᕗᒻᒥ ᐱᓕᕆᐊᔅᓴᖅ. 
ᐱᔾᔪᑎᒋᔭᖓ ᑭᖑᓪᓕᖅ ᐅᓂᒃᑳᓕᐊᑦ ᓇᓗᓇᐃᔭᐃᓗᑎᒃ ᐱᒻᒪᕆᐅᔪᑦ 
ᖃᓄᐃᓕᐅᒃᑲᓐᓂᕈᑕᐅᓂᐊᖅᑐᓄᑦ ᓄᖅᑲᖅᑎᑦᑎᒐᓱᐊᕐᓂᖅ 
ᓂᐱᖃᙱᓐᓂᖓᓄᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ. 

ᓄᖅᑲᖅᑎᑦᑎᒐᓱᐊᕐᓂᖅ 
ᓂᐱᖃᙱᓐᓂᖓᓄᑦ ᐃᓚᒌᒃᑐᓄᑦ 
ᐱᑦᑎᐊᖅᑕᐅᖃᑦᑕᙱᑦᑐᓄᑦ
ᓄᖅᑲᐃᓂᐊᕐᓗᒍ ᑲᔪᓯᓂᖓ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᓐᓂᑦ 
ᓄᓇᕗᒻᒥ. ᐱᒻᒪᕆᐅᓂᖓ ᖃᓄᐃᓐᓂᕆᔭᐅᔪᑦ ᐃᓄᐃᑦ ᐃᓅᖃᑎᒌᒃᑐᑦ 
ᐃᓚᒋᔭᖏᑎᒍᑦ ᑲᒪᒋᓪᓗᒋᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᓐᓂᖅ 
ᐊᒻᒪᓗ ᐃᓄᐃᑦ ᐃᓅᖃᑎᒌᑦ ᐱᒻᒪᕆᐅᒋᔭᖏᑦ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ; ᐋᖅᑭᒃᓱᐃᓂᖅ ᐃᓕᖅᑯᓯᒋᔭᐅᔪᓄᑦ 
ᐊᑲᐅᓈᕆᐊᖃᖅᑐᑦ ᐊᒻᒪᓗ ᐃᓱᒪᒋᔭᐅᔪᑦ ᐊᑕᖏᖅᓯᒪᔪᒃᑯᑦ 
ᐋᖅᑭᒃᓯᒪᔭᐅᔪᒃᑯᑦ ᖃᐅᔨᓴᖅᑕᐅᙱᓪᓗᑎᒃ ᐊᕕᒃᑐᖅᑕᐅᙱᓐᓂᒃᑯᑦ. 
ᒪᓕᒐᓕᕆᓂᕐᒧᑦ ᐋᖅᑭᒃᓯᒪᔪᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖏᑦ 
ᐊᖅᑯᑎᓕᐅᖃᑎᒌᒃᑐᑦ.

ᐊᕐᓇᐃᑦ ᐃᓕᓯᒪᔪᑦ ᐱᑦᑎᐊᖅᑕᐅᖃᑦᑕᙱᓐᓂᕐᒧᑦ 
ᓇᓂᓯᓯᒪᔪᑦ ᓴᙱᓂᕐᒥᑦ ᐊᒻᒪᓗ ᓇᖏᕈᓐᓇᕐᓂᕐᒧᑦ ᐊᒻᒪᓗ 
ᐅᓂᒃᑳᖅᓯᒪᔪᑦ ᓂᐱᖃᖅᑎᑦᑎᔪᑦ ᓂᐸᐃᓐᓂᖓᓄᑦ ᐃᓚᒌᒃᑐᓄᑦ 
ᐱᑦᑎᐊᖅᑕᐅᖃᑦᑕᙱᑦᑐᓄᑦ ᓄᓇᕗᒻᒥ. ᐸᐅᒃᑑᑎᑦ ᐊᒻᒪᓗ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ (LSN) ᓇᖏᖃᑎᒌᒃᑐᒃ 
ᐊᒻᒪᓗ ᐊᑐᕐᓂᐊᖅᑕᖏᑦ ᐃᑲᔪᕐᓗᒋᑦ ᐱᑦᑎᐊᖅᑕᐅᖃᑦᑕᙱᑦᑐᑦ 
ᑲᔪᓯᓂᒃᑯᑦ ᐅᖃᖃᑎᒌᓪᓗᑎᒃ ᐃᑲᔪᖅᑎᒌᒃᑐᓄᑦ ᐊᒻᒪᓗ 
ᓄᖅᑲᖅᑎᒋᐊᕐᓗᒍ ᐊᑐᖅᑕᐅᔪᑦ  
ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᓄᓇᕗᒻᒥ  
− ᐱᓕᕆᖃᑎᒌᓐᓂᖅ − ᐱᓕᕆᖃᑎᒌᓐᓂᖅ ᐱᔾᔪᑎᒋᔭᐅᔪᓄᑦ. 

“ᐃᓄᐃᑦ [ᐱᖃᖅᑐᑦ] ᖃᓄᐃᓕᐅᕐᓂᖅ ᐱᔾᔪᑎᖃᖅᑐᓄᑦ ᐃᓚᒌᒃᑐᓄᑦ 
ᐱᑦᑎᐊᖅᑕᐅᖃᑦᑕᙱᓐᓂᕐᒧᑦ. ᐊᒻᒪᓗ ᐊᑐᐊᒐᓃᙱᑦᑐᑦ, ᑭᓯᐊᓂ… 
ᐃᓱᒪᔪᖓ ᑐᕌᕐᕕᒋᓗᒍ ᓄᓇᕗᑦ ᑐᕌᕆᔭᖃᕋᔭᖅᑐᑦ ᐅᑯᓄᖓ… 
ᐱᑦᑎᐊᙱᑦᑐᖅ ᐅᕝᕙᓘᓐᓃᑦ ᐱᑦᑎᐊᖅᑕᐅᙱᑦᑐᖅ ᐊᒻᒪᓗ ᐃᓚᒌᒃᑐᑦ 
ᑲᒪᒋᔭᐅᓂᐊᕐᓗᑎᒃ ᑭᓇᒧᑦ, ᖃᐅᔨᒪᔭᐃᑦ, ᐃᓱᒪᒋᔭᐅᔪᑦ ᐊᑕᖏᖅᓯᒪᔪᒃᑯᑦ 
ᐋᖅᑭᒃᓯᒪᔭᐅᔪᒃᑯᑦ ᖃᐅᔨᓴᖅᑕᐅᙱᓪᓗᑎᒃ ᐊᕕᒃᑐᖅᑕᐅᙱᓐᓂᒃᑯᑦ.”

–ᐊᕐᓇᐃᑦ ᐃᓅᓯᖃᓚᐅᖅᑐᑦ ᐃᓕᓯᒪᔪᑦ



ᐅᖃᐅᔾᔪᐃᙳᐊᕐᓂᖅ
ᐸᐅᒃᑑᑎᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ (LSN) ᐊᑐᕐᓂᐊᖅᑕᖏᑦ ᑲᔪᓯᓗᑎᒃ ᐃᖅᑲᓇᐃᔮᖃᑎᒌᓐᓂᖅ ᐃᑲᖅᑎᒌᒋᔭᖏᓪᓗ ᐊᒻᒪᓗ 
ᐃᑲᔪᕐᓗᑎᒃ ᐱᕚᓪᓕᕈᑎᒋᔭᖏᑦ ᐊᑲᐅᔪᒃᑯᑦ ᕿᓂᕐᓗᑎᒃ ᐋᖅᑭᒃᓱᐃᓂᕐᒧᑦ ᐱᐊᓂᒋᐊᕐᓗᒍᑦ ᐊᑐᖅᑕᐅᔪᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ 
ᓄᓇᕗᒻᒥ. ᐱᓕᕆᐊᔅᓴᐃᑦ ᐃᑲᔪᖅᑎᒌᑦ ᑖᔅᓱᒪ ᐱᓕᕆᐊᔅᓴᖏᓐᓄᑦ ᐅᖃᐅᔾᔪᕈᓐᓇᙱᑦᑐᑦ ᖃᓄᐃᓕᐅᖁᔨᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ 
ᐱᔨᑦᑎᕋᐅᑎᒋᔭᐅᔪᓄᑦ ᐱᒋᐊᖁᔨᓂᕐᒧᑦ ᐅᕝᕙᓘᓐᓃᑦ ᐊᑐᖅᑕᐅᔪᓂᒃ ᐊᓯᙳᖅᑦᑎᑎᖁᔨᓂᕐᒧᑦ. ᑭᓯᐊᓂ ᐅᑯᐊ ᑐᒃᓯᕋᖅᑕᐅᔪᑦ ᓴᖅᑭᑦᑐᑦ ᖃᐅᔨᔭᐅᓯᒪᔪᓂᒃ 
ᐊᐱᖅᓱᖅᑕᐅᓚᐅᖅᑐᓄᑦ ᐊᒻᒪᓗ ᑲᑎᒪᓚᐅᖅᑐᓄᑦ. ᐱᒋᐊᖅᑕᐅᑉᐸᑕ, ᑖᒃᑯᐊ ᑐᒃᓯᕋᐅᑎᑦ ᐱᒻᒪᕆᐅᔪᓂᒃ ᑐᓂᓯᑐᐃᓐᓇᕆᐊᖃᖅᑐᑦ ᐊᑕᖏᕐᓂᕐᓗᒋᑦ 
ᐊᑐᖅᑕᐅᔪᓄᑦ ᐅᖃᐅᔾᔪᖅᑕᐅᙳᐊᖅᓯᒪᔪᓄᑦ ᓯᕗᒧᐊᕐᓗᓂ. 

1.	ᑲᔪᓯᓂᖅ ᐃᑲᔪᖅᑎᒌᓐᓂᕐᒧᑦ 
ᓄᖅᑲᐃᓂᐊᕐᓗᒍ ᑲᔪᓯᓂᖓ ᐃᓚᒌᒃᑐᓄᑦ 
ᐱᑦᑎᐊᖅᑕᐅᖃᑦᑕᙱᓐᓂᑦ ᓄᓇᕗᒻᒥ. ᐱᒻᒪᕆᐅᓂᖓ 
ᖃᓄᐃᓐᓂᕆᔭᐅᔪᑦ ᐃᓄᐃᑦ ᐃᓅᖃᑎᒌᒃᑐᑦ ᐃᓚᒋᔭᖏᑎᒍᑦ 
ᑲᒪᒋᓪᓗᒋᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᓐᓂᖅ 
ᐊᒻᒪᓗ ᐃᓄᐃᑦ ᐃᓅᖃᑎᒌᑦ ᐱᒻᒪᕆᐅᒋᔭᖏᑦ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ; ᐋᖅᑭᒃᓱᐃᓂᖅ ᐃᓕᖅᑯᓯᒋᔭᐅᔪᓄᑦ 
ᐊᑲᐅᓈᕆᐊᖃᖅᑐᑦ ᐊᒻᒪᓗ ᐃᓱᒪᒋᔭᐅᔪᑦ ᐊᑕᖏᖅᓯᒪᔪᒃᑯᑦ 
ᐋᖅᑭᒃᓯᒪᔭᐅᔪᒃᑯᑦ ᖃᐅᔨᓴᖅᑕᐅᙱᓪᓗᑎᒃ ᐊᕕᒃᑐᖅᑕᐅᙱᓐᓂᒃᑯᑦ. 
ᒪᓕᒐᓕᕆᓕᕐᒧᑦ ᐋᖅᑭᒃᓯᒪᔪᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖏᑦ 
ᐊᖅᑯᑎᓕᐅᕆᐊᖃᖅᑐᑦ; ᐃᑲᔪᖅᑎᒌᓐᓂᕐᒧᑦ, ᐊᑲᐅᓈᕐᓂᒃᑯᑦ 
ᐸᕐᓇᐅᑎᓂᒃ ᓴᖅᑭᑎᑦᑎᔭᕆᐊᖃᖅᑐᑦ ᐊᒻᒪᓗ ᐸᕐᓇᑉᐸᓪᓕᐊᓗᑎᒃ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐱᔪᓐᓇᐅᑎᑦ 
ᐃᖅᑲᖅᑐᐃᓕᕆᓂᕐᒧᑦ ᐊᖏᔪᖅᑳᑦ ᐃᑲᔪᖅᑎᒌᓐᓂᕐᒧᑦ 
ᓴᖅᑭᑎᑦᑎᓂᐊᖅᑐᑦ ᐊᑲᐅᓈᖅᑐᒃᑯᑦ ᐱᕙᓪᓕᐊᓂᒃᑯᑦ. ᐊᖏᔪᖅᑳᑦ 
ᐃᑲᔪᕐᓂᐊᖅᑐᑦ ᑐᑭᓯᐊᑦᑎᐊᒃᑲᓐᓂᕈᑕᐅᓗᑎᒃ ᑭᐅᔾᔪᑎᔅᓴᓄᑦ 
ᒪᓕᒐᓕᕆᓂᕐᒧᑦ ᐱᔭᐅᔪᒪᔪᓄᑦ ᑕᒪᒃᑭᑦ ᓄᓇᕗᒻᒥᐅᑕᓄᑦ. 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ, ᐃᑲᔪᖅᑕᐅᔪᑦ 
ᐸᐅᒃᑑᑎᒃᑯᓐᓂᑦ, ᑲᔪᓯᓂᐊᖅᑐᑦ ᐃᑲᔪᖅᑎᒋᔭᐅᓗᑎᒃ ᐃᑲᔪᖅᑎᓂᒃ 
ᐃᑲᔪᕐᓂᐊᕐᓗᑎᒃ ᐃᓱᒪᒃᓴᖅᓯᐅᕐᓂᕐᒧᑦ ᐅᖃᐅᔾᔪᖅᑕᐅᓯᒪᔪᓄᑦ. 
ᑕᒪᓐᓇ ᐱᐊᓂᒃᑕᐅᔪᓐᓇᖅᑐᖅ ᑐᒃᓯᕋᐅᑎᒃᑯᑦ ᐃᑲᔪᖅᑎᒌᒃᑯᑦ 
ᖃᐅᔨᒪᔨᑦ ᓄᖅᑲᖅᑎᓪᓗᒍ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᓐᓂᑦ 
− ᐱᓕᕆᖃᑎᒌᓐᓂᖅ − ᐱᓕᕆᖃᑎᒌᓐᓂᖅ ᐱᔾᔪᑎᒋᔭᐅᔪᓄᑦ. 

2.	ᓄᓇᓕᒥ ᐱᔨᑦᑎᕋᐅᑎᓕᕆᔨᒃᑯᑦ  
ᓇᓗᓇᐃᔭᐃᓗᑎᒃ ᑲᔪᓯᓂᕐᒧᑦ ᐃᓚᒋᔭᐅᔪᑦ−ᑲᑐᔾᔨᖃᑎᒌᒃ 
ᐃᓚᒋᔭᐅᓗᑎᒃ ᐊᒻᒪᓗ ᐅᖃᖃᑎᒌᓐᓂᖅ ᑐᓂᓯᓗᑎᒃ 
ᐊᑕᖏᕐᓗᒋᑦ ᐊᑐᖅᑕᐅᔪᓄᑦ, ᐃᑲᔪᖅᑎᒌᑦ−ᐃᖅᑲᓇᐃᔭᖅᑎᑦ 
(ᐅᑎᕐᕕᒋᓂᖅ) ᖁᐊᖅᓵᖅᑐᓄᑦ−ᑐᓴᖅᑕᐅᓯᒪᔪᑦ ᐊᑐᖅᑕᐅᔪᑦ 
ᐊᒻᒪᓗ ᑲᑎᖃᑎᖃᒃᑲᓐᓂᓗᑎᒃ ᐊᕐᓇᓄᑦ ᐊᒻᒪ ᓱᕈᓯᓄᑦ ᕿᒫᔪᑦ 
ᐱᑦᑎᐊᙱᑦᑐᓂᑦ. 

ᑐᓂᓯᓗᑎᒃ ᐊᐅᓚᔪᒃᑯᑦ ᐃᑲᔪᕐᓗᒋᑦ ᐃᓚᒌᑦ ᖃᐅᔨᒪᔭᐅᔪᑦ 
ᐃᑲᔪᖅᑕᐅᔭᕆᐊᖃᖅᑐᑦ ᑐᑭᓯᐊᔾᔪᑎᔅᓴᓄᑦ ᐃᓚᒌᒃᑐᓄᑦ 

ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᓯᙳᖅᑎᑦᑎᒐᓱᐊᕐᓂᖅ 
ᐊᑐᐊᒐᖅ (FAIA), ᐊᑐᐃᓐᓇᐅᔪᔅᓴᓂᒃ ᐊᒻᒪᓗ ᐃᑲᔫᓯᐊᓂᒃ 
ᓴᖅᑭᑎᑦᑎᓂᐊᕐᓗᓂ ᐃᓚᒌᓐᓂᕐᒧᑦ ᐊᒻᒪᓗ ᐅᑉᐱᕆᔭᐅᔪᔅᓴᓂᒃ 
ᐊᑲᐅᙱᓕᐅᖅᑐᖃᖅᑳᖅᑎᓐᓇᒍ. 

3.	ᒐᕙᒪᒃᑯᑦ ᓄᓇᕗᑦ – ᐃᓄᓕᕆᔨᒃᑯᑦ
ᓇᓗᓇᐃᔭᐃᓂᖅ ᑲᔪᓯᔪᓂᒃ ᑮᓇᐅᔭᑦ ᐃᑲᔫᓯᐊᓄᑦ 
ᓴᖅᑭᑎᑦᑎᑕᐃᓕᒪᓂᕐᒧᑦ ᐱᓕᕆᐊᔅᓴᓄᑦ ᓄᓇᕗᓕᒫᒥ, ᐆᑦᑑᑎᒋᓗᒍ 
ᐃᓄᙳᐃᓂᑦ ᐊᖓᔪᖅᖃᖑᓂᕐᒧᑦ ᐱᓕᕆᐊᔅᓴᐃᑦ, ᐃᓅᑦᑎᐊᕐᓂᖅ 
ᐊᒻᒪᓗ ᒪᒥᓴᕐᓂᖅ ᑲᑎᒪᔩᑦ ᐃᓄᓐᓄᑦ ᐅᑎᖅᑎᓐᓂᐊᕐᓗᒋᑦ 
ᐃᓕᖅᑯᓯᖏᑦ ᐊᒻᒪᓗ ᐱᐅᓯᖏᑦ ᐃᓚᒋᔭᐅᓂᐊᕐᓗᑎᒃ ᒪᒥᓴᐃᓂᕐᒧᑦ 
ᐊᑐᖅᑕᐅᕙᓪᓕᐊᓂᐊᖅᑐᓄᑦ.

ᑐᓂᓯᓗᑎᒃ ᑲᔪᓯᔪᒃᑯᑦ ᐱᒻᒪᕆᐅᔪᒃᑯᑦ, ᖁᐊᖅᓵᖅᑐᑦ−ᑐᓴᖅᑕᐅᓯᒪᔪᑦ 
ᐊᒻᒪᓗ ᑐᑭᖃᑦᑎᐊᖅᑐᓂᒃ ᐃᓕᖅᑯᓯᒧᑦ ᑐᑭᓯᐊᔾᔪᑎᔅᓴᓄᑦ 
ᐃᓕᑎᑕᐅᓂᖅ ᐃᓄᓕᕆᔨᒃᑯᓐᓄᑦ ᐊᒻᒪᓗ ᐃᓱᒪᓕᕆᔨᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᖅᑲᓇᐃᔭᖅᑎᖏᓄᑦ. ᑕᒪᓐᓇ 
ᐱᕚᓪᓕᕈᑕᐅᔪᓐᓇᖅᑐᑦ ᑐᑭᓯᐊᔾᔪᑎᔅᓴᓄᑦ ᐱᔾᔪᑎᒋᔭᐅᔪᑦ 
ᐊᕐᓇᖅ/ᐊᖑᑦ−ᓇᓕᐊᒃ ᐱᑦᑎᐊᙱᓐᓂᕐᒧᑦ ᓄᓇᕗᒻᒥ ᐊᒻᒪᓗ 
ᐱᕚᓪᓕᕆᐊᕐᓗᒋᑦ ᐅᖃᐅᔾᔪᖅᑕᐅᓂᕐᒧᑦ ᐃᑲᔪᖅᑕᐅᓂᕐᒧᑦ 
ᖃᓄᐃᓐᓂᖏᓐᓄᑦ.

ᓴᖅᑭᑎᑦᑎᓂᖅ ᐊᖏᓂᖅᓴᒃᑯᑦ ᐃᓄᐃᑦ ᐅᖃᐅᔾᔪᐃᔨᓄᑦ 
ᓄᓇᓕᒥᐅᑕᐃᑦ ᐱᔨᑦᑎᕋᕈᓐᓇᖅᑐᑦ ᖁᐊᖅᓵᖅᑐᓄᑦ−ᑐᓴᖅᑕᐅᓯᒪᔪᑦ 
ᐅᖃᐅᔾᔪᖅᑕᐅᓂᖅ ᐅᖃᐅᔾᔪᖅᑎᓕᕆᔨᒥᑦ ᐃᓄᒃᑎᑐᑦ ᐊᒻᒪᓗ 
ᐃᓄᐃᓐᓇᖅᑐᑦ.

ᐱᔨᑦᑎᕋᕐᓗᑎᒃ ᖁᐊᖅᓵᖅᑐᓄᑦ ᐅᖃᖃᑎᒌᓐᓂᕐᒧᑦ ᐃᑲᔪᖅᑕᐅᓂᖅ 
ᖁᐊᖅᓵᕐᓂᕐᒧᑦ ᓄᖅᑲᖅᑎᑦᑎᒐᓱᐊᕐᓂᖅ ᐊᒻᒪᓗ ᐱᔪᓐᓇᐅᑎᑦ 
ᐃᑲᔪᖅᑕᐅᓂᕐᒧᑦ ᐊᖑᑎᓄᑦ, ᐊᕐᓇᓄᑦ ᐊᒻᒪᓗ ᐃᓚᒌᒃᑐᓄᑦ 
ᓄᖑᑎᕆᐊᕐᓗᒍ ᐱᕙᓪᓕᐊᒃᑲᓐᓂᕈᑕᐅᔪᓐᓇᖅᑐᑦ ᐱᑦᑎᐊᙱᓐᓂᕐᒧᑦ. 
ᐱᕚᓪᓕᕆᐊᕐᓗᒋᑦ ᐱᔪᓐᓇᐅᑎᑦ ᐅᖃᖃᑎᒌᓐᓂᕐᒧᑦ ᐃᑲᔪᖅᑕᐅᓂᖅ 
ᓱᕈᓯᓄᑦ ᐃᓚᒋᔭᐅᔪᑦ ᐃᓚᒌᒃᑐᓄᑦ ᐱᑦᑎᐊᙱᑦᑐᓂᒃ. ᐱᔨᑦᑎᕋᕐᓂᖅ 
ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔫᓯᐊᑦ ᐊᒻᒪᓗ ᐃᓅᓯᒧᑦ 
ᐊᔪᙱᔾᔪᑎᔅᓴᓄᑦ ᐃᓚᒋᔭᐅᔪᑦ−ᐃᓅᖃᑎᒌᑦ ᖁᐊᖅᓵᕐᓂᕐᒧᑦ.



ᓇᓗᓇᐃᔭᐃᓂᖅ ᓂᕿᓄᑦ ᐊᑭᓕᐅᑎᑦ ᐊᒻᒪᓗ ᐊᓯᖏᑦ 
ᐊᑐᖅᑕᐅᔭᕆᐊᖃᖅᑐᑦ ᑕᐃᒪᐅᓗᑎᒃ ᑐᓂᕐᕈᑕᐅᓗᑎᒃ 
ᐋᖅᑭᒃᓯᒪᔪᒃᑯᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᒡᓗᓂ ᓄᓇᓕᒥ 
ᕿᒫᕝᕕᑕᖃᙱᑦᑐᓂᑦ. 

4.	ᒐᕙᒪᒃᑯᑦ ᓄᓇᕗᑦ – ᐃᖅᑲᑐᐃᔨᓕᕆᔨᒃᑯᑦ 
ᐊᓪᓚᕝᕕᖓ 
ᕿᒥᕐᕈᐊᕆᑦ ᐊᔾᔨᒌᙱᑦᑐᒃᑯᑦ ᐃᓚᒋᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ (IQ) ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ 
ᐊᓯᙳᖅᑎᑦᑎᒐᓱᐊᕐᓂᖅ ᐊᑐᐊᒐᖅ (FAIA) ᐊᑐᖅᑕᐅᔪᓂᒃ. 
ᐊᑲᐅᓈᕆᐊᕐᓗᒋᑦ ᐊᑐᖅᑕᐅᔪᑦ ᐊᑐᐊᒐᓄᑦ ᐱᕚᓪᓕᕆᐊᕐᓗᒍ 
ᑐᓴᐅᒪᖃᑦᑕᐅᑎᓂᕐᒧᑦ, ᐅᑉᐱᕈᓱᓐᓂᖅ ᐋᖅᑭᒃᓯᒪᔪᓂ, ᐊᒻᒪᓗ 
ᐱᔪᓐᓇᐅᑎᑦ ᐃᓄᐃᑦ ᓄᓇᓕᒥᐅᑕᓄᑦ ᐱᔪᓐᓇᐅᑎᑖᒃᑲᓐᓂᓗᑎᒃ 
ᐃᖃᖅᑐᐃᓕᕆᓂᕐᒧᑦ ᐃᓚᒌᑦ ᐱᑦᑎᐊᖅᑕᐅᙱᑦᑐᖃᓕᖅᑎᓪᓗᒍ.

ᐱᔨᑦᑎᕋᕐᓂᖅ ᓄᓇᓖᑦ ᐃᖅᑲᖅᑐᐃᕝᕕᓂᒃ ᑕᒪᕐᒥᒃ ᓄᓇᓕᒥ 
ᖃᐅᔨᓴᐅᑎᑦ ᒪᓕᓪᓗᒍ.

ᑐᓴᖅᑎᑦᑎᓂᖅ ᓄᓇᓕᒥᐅᑕᓄᑦ ᐊᑕᖏᕐᓂᒃᑯᑦ ᐱᕙᓪᓕᐊᔾᔪᑎᑦ 
ᑕᑕᑎᒐᔅᓴᓂᒃ ᓄᓇᓕᒥ ᓄᖅᑲᖅᑎᑦᑎᒐᓱᐊᕐᓂᖅ ᑎᓕᐅᕈᑎᑦ 
(CIO) ᐊᒻᒪᓗ ᑐᐊᕕᕐᓇᖅᑐᓄᑦ ᓴᐳᒻᒥᔭᐅᓂᖅ ᑎᓕᐅᕈᑎ−ᓄᑦ 
(EPO) ᐱᓗᐊᖅᑐᒍᑦ ᐊᑐᖅᑕᐅᔪᑦ ᓄᓇᓕᒥ ᐃᖅᑲᑐᐃᕝᕕᒃ, ᐊᒻᒪᓗ 
ᖃᑯᑎᒃᑯᑦ ᐋᖅᑭᒃᑕᐅᓯᒪᔪᑦ, ᑕᑕᑎᒐᔅᓴᓂᒃ ᑐᒃᓯᕋᖅᑎᓪᓗᒋᑦ 
ᑎᓕᐅᕆᓂᕐᒧᑦ.

ᐊᑑᑎᖃᖅᑎᑦᑎᓂᖅ ᓄᑖᒥ ᓄᓇᓕᒥ ᐃᖅᑲᖅᑐᐃᕝᕕᒥ 
ᖃᐅᔨᒋᐊᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᒥᒃ (CJOW) 
ᐃᖅᑲᓇᐃᔭᕐᓗᓂ ᐱᔪᒪᑦᑎᐊᓂᕐᒧᑦ ᐃᓚᒋᔭᐅᓗᓂ ᐃᓚᒌᒃᑐᓄᑦ 
ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᓯᙳᖅᑎᑦᑎᒐᓱᐊᕐᓂᖅ ᐊᑐᐊᒐᖅ 
(FAIA) ᐃᓕᑎᑕᐅᓂᖅ ᓄᓇᕗᒻᒥ ᐃᓕᓐᓂᐊᖅᑎᑕᐅᓗᓂ ᐃᓐᓇᐃᑦ, 
ᐃᓕᖅᑯᓯᒃᑯᑦ ᐅᖃᖃᑎᒌᓐᓂᕐᒧᑦ ᐃᑲᔪᖅᑎᓄᑦ ᐊᒻᒪᓗ ᐊᓯᖏᑦ 
ᓄᓇᓕᒥᐅᑕᓄᑦ ᓂᕈᐊᒐᔅᓴᐅᔪᓐᓇᖅᑐᓂᒃ ᐊᑐᐃᓐᓇᐅᔪᓂᒃ 
ᒪᓕᓪᓗᒍ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ 
ᐊᓯᙳᖅᑎᑦᑎᒐᓱᐊᕐᓂᖅ ᐊᑐᐊᒐᖅ (FAIA) ᐊᒻᒪᓗ ᐊᓯᖏᑦ 
ᒪᓕᒐᓕᕆᓂᕐᒧᑦ ᓂᕈᐊᒐᔅᓴᓄᑦ.

ᐱᔨᑦᑎᕋᕐᓂᖅ ᐱᒋᐊᒃᑲᓐᓂᕐᓗᒋᑦ ᐃᓕᑎᑦᑎᓂᖅ ᓄᓇᓕᒥ 
ᐃᖅᑲᖅᑐᐃᕝᕕᒥ ᖃᐅᔨᒋᐊᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᒥᒃ 
(CJOW) ᐃᑲᔪᕈᓐᓇᖅᑐᖅ ᐃᓄᓐᓂᒃ ᑐᒃᓯᕋᐅᑎᓄᑦ ᑕᑕᑎᒐᔅᓴᓂᒃ 
ᓄᓇᓕᒥ ᓄᖅᑲᖅᑎᑦᑎᒐᓱᐊᕐᓂᕐᒧᑦ ᑎᓕᐅᕈᑎᓂᒃ ᐱᕚᓪᓕᕆᐊᕐᓗᒋᑦ 
ᐊᐃᑉᐸᕇᒃᑐᑦ, ᐊᑲᐅᓈᕆᐊᕐᓗᒋᑦ ᐃᓄᐃᑦ ᐃᓅᖃᑎᒌᑦ 
ᐱᒻᒪᕆᐅᓂᖏᑦ ᐃᓚᒌᑦ ᑲᑎᒪᓂᐊᕐᓂᕐᒧᑦ ᐊᒻᒪᓗ 

ᐅᑎᖅᑎᓐᓂᐊᕐᓗᒍ ᐃᓅᖃᑎᒌᓐᓂᕐᒧᑦ ᐃᑲᔪᖅᑎᒌᓐᓂᖅ ᐊᒻᒪᓗ 
ᐊᑲᐅᓈᕐᓂᖅ (ᐋᔩᖃᑎᒌᓐᓂᖅ).

ᐱᕚᓪᓕᕆᐊᕐᓗᒋᑦ ᐊᔾᔨᒌᓐᓂᖅ ᑐᒃᓯᕋᖅᑐᑦ ᑕᑕᑎᒐᔅᓴᓄᑦ ᐊᒻᒪᓗ 
ᑭᐅᒋᐊᖃᖅᑐᓄᑦ ᑕᑕᕐᓂᐊᕐᓗᒋᑦ ᑐᐊᕕᕐᓇᖅᑐᓄᑦ ᓴᐳᒻᒥᔭᐅᓂᖅ 
ᑎᓕᐅᕈᑎ (EPO) ᐱᔨᑦᑎᕋᕐᓗᒋᑦ ᐊᕕᒃᓯᒪᔪᒃᑯᑦ ᑲᒪᒋᔭᐅᓂᖅ 
ᐊᒻᒪᓗ ᐃᑲᔪᖅᑕᐅᓗᑎᒃ ᑐᐊᕕᕐᓇᖅᑐᒃᑯᑦ ᓴᐳᒻᒥᔭᐅᓂᕐᒧᑦ 
ᑎᓕᐅᕈᑎ (EPO) ᐊᑐᖅᑕᐅᕙᓪᓕᐊᓕᖅᑎᓪᓗᒍ. 

5.	ᓄᓇᕗᑦ ᐃᖅᑲᖅᑐᐃᕝᕕᒃ   
ᕿᒥᕐᕈᐊᕆᑦ ᐅᖓᕙᕆᐊᖅᑕᐅᔪᓄᑦ ᐱᔾᔪᑎᒋᔭᐅᔪᑦ ᐊᑐᓕᖁᔭᐅᔪᓂᒃ 
ᐊᑐᙱᓐᓂᖅ ᖃᓄᐃᖁᔭᐅᓂᒃᑯᑦ ᐱᕋᔭᓐᓂᖅ ᑐᐊᕕᕐᓇᖅᑐᓄᑦ 
ᓴᐳᒻᒥᓂᕐᒧᑦ ᐊᑐᓕᖁᔭᐅᔭᓄᑦ ᐊᒻᒪᓗ ᐊᔾᔨᑲᓯᖏᑦ ᐱᕋᔭᓐᓂᕐᒧᑦ 
ᐃᖅᑲᖅᑐᐃᕝᕕᒻᒥ ᐅᐸᒃᓯᒪᔪᑦ ᓄᓇᓕᓄᑦ. 

6.	ᑭᒃᑯᑐᐃᓐᓇᓄᑦ ᐃᓕᓐᓂᐊᕐᕖᑦ, ᐊᖏᓂᖅᓴᓄᑦ 
ᐃᓕᓐᐊᓂᕐᕖᑦ, ᒪᒃᑯᒃᑐᓄᑦ ᐱᓕᕆᐊᔅᓴᐃᑦ
ᐅᖓᕙᕆᐊᒃᑲᓐᓂᕐᓗᒋᑦ ᑕᐃᒪᐅᔪᑦ ᐱᓕᕆᐊᔅᓴᐃᑦ, ᐊᒻᒪᓗ 
ᐱᔨᑦᑎᕋᕐᓂᖅ ᐃᓕᓐᓂᐊᕖᑦ ᐊᒻᒪᓗ ᐃᑲᔪᕐᓗᒋᑦ ᐱᓕᕆᐊᔅᓴᐃᑦ 
ᓄᓇᓕᓕᒫᓂ ᐊᑲᐅᓈᖅᑐᒃᑯᑦ ᐃᓚᒌᖃᑎᒌᓐᓂᖅ, ᐱᐅᙱᑦᑐᒃᑯᑦ 
ᐅᖃᐅᓯᖃᕐᓂᖅ ᐃᓄᒧᑦ ᐊᒻᒪᓗ ᓴᐃᒻᒪᖅᓴᐃᓂᕐᒧᑦ ᓄᓇᕗᑦ 
ᓱᕈᓯᖏᓐᓄᑦ ᐊᒻᒪᓗ ᒪᒃᑯᒃᑐᓄᑦ.

ᓇᓗᓇᐃᔭᐃᓂᖅ ᐊᒻᒪᓗ ᓴᖅᑭᑎᑦᑎᓗᓂ ᖃᐅᔨᒪᔭᐅᔭᕆᐊᖃᖅᑐᓄᑦ 
ᐃᓱᐊᓈᕈᑎᔅᓴᓂᒃ ᒪᒃᑯᒃᑐᓄᑦ ᐃᓚᒋᔭᐅᓗᑎᒃ ᐱᓕᕆᐊᔅᓴᓄᑦ 
ᐊᑐᐃᓐᓇᐅᔪᓄᑦ ᐊᑐᕈᓐᓇᖅᑕᖏᓐᓂᒃ.

ᓇᓗᓇᐃᔭᐃᓂᖅ ᐃᓱᐊᓈᕈᑎᔅᓴᓂᒃ ᐃᑲᔫᑕᐅᓂᐊᕐᓗᑎᒃ 
ᑲᑐᔾᔨᖃᑎᒌᒃᑐᓄᑦ ᐊᒻᒪᓗ ᐃᑲᔪᖅᑎᓄᑦ ᐱᔨᑦᑎᕋᖅᑐᑦ 
ᐃᓕᓐᓂᐊᕈᑎᔅᓴᓂᒃ ᐱᓕᕆᐊᔅᓴᐃᑦ ᒪᒃᑯᒃᑐᓄᑦ ᐊᑲᐅᓈᕐᓂᕐᒧᑦ 
ᐃᓚᒌᓐᓂᕐᒧᑦ. 

7.	ᐸᓖᓯᒃᑯᑦ 
ᕿᒥᕐᕈᐊᕐᓂᖅ ᐃᓱᐊᓈᕈᑎᔅᓴᐃᑦ ᐱᔨᑦᑎᕋᕐᓗᒋᑦ ᐱᕚᓪᓕᕆᐊᕐᓂᕐᒧᑦ 
ᑭᐅᔾᔪᑎᑦ ᐊᖏᕐᕋᒥ, ᐱᑦᑎᐊᙱᓐᓂᕐᒧᑦ ᐊᖏᕈᑕᐅᙱᑦᑐᓄᑦ.

ᓇᓗᓇᐃᔭᐃᓂᖅ ᑲᔪᓯᓂᕐᒧᑦ, ᐱᒻᒪᕆᐅᔪᒃᑯᑦ, ᖁᐊᖅᓵᕐᓂᕐᒧᑦ−
ᑐᓴᖅᑕᐅᓯᒪᔪᑦ ᐊᒻᒪᓗ ᐃᓕᖅᑯᓯᒃᑯᑦ ᐱᒻᒪᕆᐅᔪᑦ ᐃᓕᑎᑦᑎᓂᖅ 
ᑐᑭᓯᐊᓂᐊᕐᓗᒋᑦ ᐱᔾᔪᑎᒋᔭᐅᒧᑦ ᐊᕐᓇᖅ/ᐊᖑᑦ ᓇᓕᐊᒃ 
ᐱᑦᑎᐊᙱᓐᓂᖅ ᓄᓇᕗᒻᒥ, ᐊᒻᒪᓗ ᐱᕚᓪᓕᕆᐊᕐᓗᒋᑦ 
ᑐᓴᐅᒪᖃᑦᑕᐅᑎᓂᖅ ᐊᒻᒪᓗ ᐅᑉᐱᕈᓱᓐᓂᖅ ᐳᑭᖅᑕᓕᓐᓄᑦ  
ᐊᒻᒪᓗ ᓄᓇᓕᒥᐅᑕᓄᑦ. 

ᐸᐅᒃᑑᑎᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᓇᓗᓇᐃᔭᕈᒪᕗᑦ ᑮᓇᐅᔭᓕᕆᓂᕐᒧᑦ ᑐᓂᕐᕈᓯᐊᑦ 
ᐃᖃᖅᑐᐃᔨᓕᕆᔨᒃᑯᑦ ᑲᓇᑕᒥ ᐊᒻᒪᓗ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᐋᓐᑎᐅᕆᔫᒥ.

ᑮᓇᐅᔭᑎᒍᑦ ᐃᑲᔪᖅᑕᐅᒐᓗᐊᖅᑎᓪᓗᒋᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᐋᓐᑎᐅᕆᔫᒥ, 
ᐸᐅᒃᑑᑎᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑕᒪᒃᑭᓐᓄᑦ ᐱᔾᔪᑎᒋᔭᐅᔪᑦ ᐱᔾᔪᑎᒋᔭᐅᔪᓄᑦ.

ᐊᔾᔨᙳᐊᑦ: ᒐᕙᒪᑦ ᓄᓇᕗᑦ ᑕᒪᕐᒥᒃ ᑐᑭᓯᐊᔾᔪᑎᔅᓴᐃᑦ ᓇᓂᔭᐅᓯᒪᔪᑦ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᓯᙳᖅᑎᑦᑎᒐᓱᐊᕐᓂᖅ ᐊᑐᐊᒐᖅ. 

